
তথ্যবিবরণী                                                                                                        নম্বর : ৫১৫৪ 

প্রবীণ আইনজীবী আব্দুল বাসেত মজুমদারের মৃত্যুতে 

মন্ত্রী ও প্রতিমন্ত্রীদ্বয়ের শোক 

ঢাকা, ১১ কার্তিক (২৭ অক্টোবর): 


প্রবীণ আইনজীবী আব্দুল বাসেত মজুমদারের মৃত্যুতে গভীর শোক ও দুঃখ প্রকাশ করেছেন পররাষ্ট্রমন্ত্রী  ড. এ কে আব্দুল মোমেন, প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদ, পররাষ্ট্র প্রতিমন্ত্রী মোঃ শাহরিয়ার আলম ও সংস্কৃতি বিষয়ক প্রতিমন্ত্রী কে এম খালিদ। 


পৃথক শোকবার্তায় তাঁরা মরহুমের বিদেহী আত্মার মাগফেরাত কামনা করেন এবং শোকসন্তপ্ত পরিবারের প্রতি গভীর সমবেদনা জানান। 

#

তৌহিদুল/রাশেদ/ফয়সল/নাইচ/এনায়েত/রফিকুল/সেলিম/২০২১/২১.০০ ঘণ্টা     

বাংলাদেশের সংবিধানে সাংস্কৃতিক ঐতিহ্য সংরক্ষণে বিশেষ গুরুত্ব দেয়া হয়েছে
                                                                        -- সংস্কৃতি সচিব
ঢাকা, ১১ কার্তিক (২৭ অক্টোবর): 


সংস্কৃতি বিষয়ক সচিব মোঃ আবুল মনসুর বলেছেন, বাংলাদেশের সংবিধানে সাংস্কৃতিক ঐতিহ্য সংরক্ষণে বিশেষ গুরুত্ব দেয়া হয়েছে। সংবিধানের ২৩ নং অনুচ্ছেদে বলা হয়েছে, 'রাষ্ট্র জনগণের সাংস্কৃতিক ঐতিহ্য ও উত্তরাধিকার সংরক্ষণের জন্য ব্যবস্থা গ্রহণ করবেন এবং জাতীয় ভাষা, সাহিত্য ও শিল্পকলাসমূহের এমন পরিপোষণ ও উন্নয়নের ব্যবস্থা গ্রহণ করবেন, যাতে সর্বস্তরের জনগণ জাতীয় সংস্কৃতির সমৃদ্ধিতে অবদান রাখার ও অংশগ্রহণ করার সুযোগ লাভ করতে পারেন৷' এ বিষয়টি মাথায় রেখে বাংলাদেশ বিভিন্ন আন্তর্জাতিক চার্টার, সনদ ও গাইডলাইনসমূহে অনুসমর্থন করেছে।

সচিব আজ চীনের বেইজিংয়ে দু’দিনব্যাপী 'চায়না ন্যাশনাল কালচারাল হেরিটেজ অ্যাডমিনিস্ট্রেশন' আয়োজিত 'Asian Dialogue for the Cultural Heritage Conservation' শীর্ষক সম্মেলনে Non-AACHC (Asian Alliance for Cultural  Heritage Conservation) member states এর অন্তর্ভুক্ত বাংলাদেশের প্রতিনিধি হিসেবে ভার্চুয়ালি বক্তৃতা প্রদানকালে এসব কথা বলেন।

সংস্কৃতি সচিব বলেন, বাংলাদেশ সংস্কৃতি বিনিময়ের মাধ্যমে বিভিন্ন দেশের সঙ্গে বন্ধুত্বপূর্ণ সম্পর্কে আগ্রহী। চীন, জাপান, ভারত, ফ্রান্সসহ বেশ কিছু দেশের সঙ্গে বাংলাদেশের সাংস্কৃতিক বিনিময় চুক্তি ও সমঝোতা স্মারক স্বাক্ষরিত হয়েছে এবং কয়েকটি দেশের সঙ্গে প্রক্রিয়াধীন রয়েছে। তিনি বলেন, পাহাড়পুরের বৌদ্ধ বিহারের ধ্বংসাবশেষ ও মসজিদের শহর বাগেরহাট ইউনেস্কোর সাংস্কৃতিক বিশ্ব ঐতিহ্য এবং সুন্দরবন প্রাকৃতিক বিশ্ব ঐতিহ্য তালিকায় স্থান করে নিয়েছে। তাছাড়া জাতির পিতা বঙ্গবন্ধু শেখ মুজিবুর রহমান এঁর ৭ই মার্চের ঐতিহাসিক ভাষণ ইউনেস্কো'র 'মেমোরি অভ্‌ দ্য ওয়ার্ল্ড ইন্টারন্যাশনাল রেজিস্টার'-এ অন্তর্ভুক্ত হয়েছে।

ইউনেস্কো, ইন্টারন্যাশনাল কাউন্সিল অভ্‌ মিউজিয়াম এবং ইন্টারন্যাশনাল কাউন্সিল অন মনুমেন্টস অ্যান্ড সাইটসসহ আন্তর্জাতিক সংস্থাগুলোর পাশাপাশি এশিয়ার ৩০টিরও বেশি দেশের প্রতিনিধিরা এই সম্মেলনে অংশগ্রহণ করছেন। সম্মেলনের থিম নির্ধারণ করা হয়েছে-'Asian Initiative for Cultural Heritage Conservation: Promoting Dialogue among Civilizations, Shaping the Future of Asia.'
#

খাদ্য নিরাপত্তা নিশ্চিত করতে অভিজ্ঞতা ভাগ করে নেওয়ার আহ্বান খাদ্যমন্ত্রীর
ঢাকা, ১১ কার্তিক (২৭ অক্টোবর) :


বিশ্বব্যাপী চলমান মহামারির কারণে সৃষ্ট চ্যালেঞ্জ মোকাবিলা করে সবার জন্য খাদ্য নিরাপত্তা নিশ্চিত করার জন্য ওআইসি সদস্য দেশগুলোর মধ্যে দক্ষতা ও অভিজ্ঞতা ভাগ করে নেওয়ার আহ্বান জানিয়েছেন খাদ্য মন্ত্রী সাধন চন্দ্র মজুমদার।

আজ তুরস্কের ইস্তাম্বুলে খাদ্য নিরাপত্তা ও কৃষি উন্নয়ন বিষয়ক অষ্টম ওআইসি মন্ত্রী পর্যায়ের সম্মেলনে অংশ নিয়ে মন্ত্রী এসব কথা বলেন। 


সাধন চন্দ্র মজুমদার বলেন, প্রধানমন্ত্রী শেখ হাসিনার দূরদর্শী নেতৃত্বে বিশেষ করে খাদ্য ও কৃষি খাতে বাংলাদেশ অভূতপূর্ব সাফল্য  অর্জনে সক্ষম হয়েছে।

অনুষ্ঠানে তুরস্কের কৃষি ও বন মন্ত্রী ড. বেকির পাকদেমিরলি এর সভাপতিত্বে ওআইসি সদস্য দেশগুলোর সংশ্লিষ্ট মন্ত্রিগণ অংশ নেন।

সম্মেলনটি খাদ্য নিরাপত্তা ও কৃষি উন্নয়ন বিষয়ক অষ্টম ওআইসি মন্ত্রী পর্যায়ের সম্মেলনের রেজুলেশন গ্রহণের মাধ্যমে শেষ হয়।
তুরস্কের কৃষি ও বনমন্ত্রীর সঙ্গে খাদ্য মন্ত্রীর মতবিনিময়

সম্মেলনের সাইড লাইনে বাংলাদেশের খাদ্য মন্ত্রী সাধন চন্দ্র মজুমদার তুরস্কের কৃষি ও বনমন্ত্রীর সঙ্গে দ্বিপাক্ষিক মতবিনিময় সভায় অংশ নেন। এ সময়, উভয় মন্ত্রী পারস্পরিক সুবিধার জন্য  ব্যবসা-বাণিজ্য বাড়াতে খাদ্য ও কৃষি পণ্য অন্তর্ভুক্ত করার প্রয়োজনীয়তার ওপর জোর দেন। বাংলাদেশের মন্ত্রী খাদ্য প্রক্রিয়াকরণ, কৃষি যন্ত্রপাতি এবং অবকাঠামোতে বিনিয়োগের সম্ভাবনা খতিয়ে দেখতে তুরস্কের প্রতি আহ্বান জানান। তুরস্কের মন্ত্রী প্রধানমন্ত্রী শেখ হাসিনার গতিশীল নেতৃত্বে বাংলাদেশের উল্লেখযোগ্য আর্থসামাজিক উন্নয়নের  ভূয়সী প্রশংসা করেন।

মন্ত্রী পর্যায়ের সম্মেলনের আগে গত ২৫ ও ২৬ অক্টোবর দু-দিনের ঊর্ধ্বতন কর্মকর্তাদের সভা অনুষ্ঠিত হয়। খাদ্য সচিব ড. মোছাম্মৎ নাজমানারা খানম বাংলাদেশের প্রতিনিধিত্ব করেছিলেন।

তিনি ‘ওআইসি অঞ্চলে খাদ্য ব্যবস্থার উন্নতির জন্য অভিজ্ঞতা এবং জ্ঞান ভাগ করে নেওয়া শিরোনামের সাইড-লাইন ইভেন্টে প্যানেলিস্ট হিসেবে যোগদান করেন এবং খাদ্য ও পুষ্টি নিরাপত্তা নিশ্চিতকরণে বাংলাদেশের সাফল্যে গাঁথা তুলে ধরেন। তিনি সদস্য রাষ্ট্রগুলোর মধ্যে সর্বোত্তম অনুশীলন এবং প্রযুক্তি হস্তান্তরের প্রয়োজনীয়তার ওপর জোর দেন।
#
কামাল/পাশা/নাইচ/এনায়েত/রফিকুল/জয়নুল/২০২১/২২১০ঘণ্টা

যানবাহন অধিদপ্তরের নিয়োগ পরীক্ষা ৩০ অক্টোবর

ঢাকা, ১১ কার্তিক (২৭ অক্টোবর): 


সরকারি যানবাহন অধিদপ্তরের বিভিন্ন শূন্য পদে নিয়োগের জন্য আগামী ৩০ অক্টোবর শনিবার দুপুর ৩-৩০ হতে বিকাল ৪.৩০/৫টা পর্যন্ত রাজধানীর সরকারি মাদ্রাসা-ই-আলিয়া, বখশিবাজার; বেগম বদরুন্নেছা মহিলা সরকারি কলেজ, বখশিবাজার রোড এবং ইঞ্জিনিয়ারিং ইউনিভার্সিটি স্কুল এন্ড কলেজ, বুয়েট ক্যাম্পাস, ঢাকাতে নিরাপত্তা প্রহরী, স্টোর ম্যানিয়েল, মেকানিক গ্রেড-বি, মেকানিক গ্রেড-ডি, ক্লিনার/হেলপার ও স্পিডবোট চালক পদে আবেদনকারীদের লিখিত পরীক্ষা অনুষ্ঠিত হবে।


পরীক্ষার্থীদের পরীক্ষা শুরুর কমপক্ষে আধঘণ্টা পূর্বে মাস্ক পরিধান করে পরীক্ষার কেন্দ্রে প্রবেশের অনুরোধ করা হয়েছে।


সরকারি যানবাহন অধিদপ্তরের এক প্রেস বিজ্ঞপ্তিতে এ তথ্য জানানো হয়েছে।


#

মিজানুর/পাশা/নাইচ/রাহাত/এনায়েত/রফিকুল/সেলিম/২০২১/১৯.৫০ ঘণ্টা     

ফেরি দুর্ঘটনার কারণ অনুসন্ধানে সাত সদস্যের কমিটি গঠন

ঢাকা, ১১ কার্তিক (২৭ অক্টোবর) :


রো রো ফেরি শাহ আমানতের দুর্ঘটনার কারণ অনুসন্ধানপূর্বক ভবিষ্যতে এ ধরনের দুর্ঘটনারোধকল্পে  সাত সদস্যের তদন্ত কমিটি গঠন করেছে নৌপরিবহন মন্ত্রণালয়। কমিটিকে আগামী সাত কার্যদিবসের মধ্যে নৌপরিবহন সচিবের নিকট রিপোর্ট দিতে বলা হয়েছে। আজ মানিকগঞ্জের পাটুরিয়া ফেরিঘাটে ফেরিটি ভিড়ার পর এক পর্যায়ে কাত হয়ে অর্ধনিমজ্জিত হয়ে পড়ে। এতে ফেরিতে থাকা কয়েকটি যানবাহন নদীতে পড়ে যায়। 


 নৌপরিবহন মন্ত্রণালয়ের অতিরিক্ত সচিব (উন্নয়ন) সুলতান আব্দুল হামিদকে কমিটির আহ্বায়ক এবং বিআইডব্লিউটিসি’র পরিচালক (কারিগরি) মোঃ রাশেদুল ইসলামকে সদস্য সচিবের দায়িত্ব প্রদান করা হয়েছে। কমিটির অন্য সদস্যরা হলেন-বিআইডব্লিউটিএ’র পরিচালক (আইসিটি) রকিবুল ইসলাম তালুকদার, নৌপরিবহন অধিদফতরের নটিক্যাল সার্ভেয়ার এন্ড এক্সামিনার ক্যাপ্টেন সাঈদ আহমেদ, মানিকগঞ্জ জেলার স্থানীয় সরকার বিভাগের উপপরিচালক, বুয়েটের নেভাল আর্কিটেকচার এন্ড মেরিন ইঞ্জিনিয়ারিং বিভাগের সহযোগী অধ্যাপক ড. জুবায়ের ইবনে আউয়াল এবং নৌপুলিশের ফরিদপুর অঞ্চলের পুলিশ সুপার মোঃ জসিম উদ্দিন।


 নৌপরিবহন মন্ত্রণালয় আজ এ সংক্রান্ত আদেশ জারি করেছে।

Number :  5149
Food Minister of Bangladesh led a high-level delegation at the 8th OIC 
Ministerial Conference on Food Security and Agricultural Development
Istanbul (Turkey), October 27 :

‘Food Security has already been ensured for all and Bangladesh has emerged as a development model of Agriculture to the world’, emphasized Food Minister of Bangladesh Sadhan Chandra Majumder at the 8th OIC Ministerial Conference on Food Security and Agricultural Development held on 27 October in Istanbul, Turkey. 
Minister of Agriculture and Forestry of Turkey Dr. Bekir Pakdemirli chaired the conference. From Bangladesh side, Food Secretary Mosammat Nazmanara Khanum, Consul General Dr. Mohammad Monirul Islam and officials from Ministry of Food, Ministry of Agriculture and Ministry of Foreign Affairs also attended the conference.
In his statement, Bangladesh Minister underlined the importance of sharing expertise and experiences among the OIC member states for ensuring food security for all, referring to the extraordinary challenges caused by ongoing pandemic. He elaborated the success and achievements made by Bangladesh under the visionary leadership of  Prime Minister Sheikh Hasina particularly in food and agriculture sectors. 
The Ministerial conference was preceded by a two-day senior official meeting on 25-26 October 2021 where the Food Secretary Khanum represented Bangladesh. She also attended as a panellist in a side-line event titled ‘Sharing Experiences and Knowledge for Improvement of Food Systems in OIC region’ and highlighted the success stories of Bangladesh in ensuring food and nutrition security. She further stressed the necessity in sharing best practices and transferring technologies among member states.
 On the side-line of the conference, Bangladesh Minister had a bilateral interaction with the Turkish Minister of Agriculture and Forestry. During the interaction, both Ministers underscored the need for inclusion of food and agricultural items in each other trade basket for mutual benefit. Bangladesh Minister urged the Turkish side to explore the possibilities of investing in food processing, agricultural machineries and infrastructures. 
The Turkish Minister deeply appreciated the remarkable socio-economic developments Bangladesh scripted under the dynamic leadership of Prime Minister Sheikh Hasina.
#

ইউরোপীয় ইউনিয়ন ২০২৯ সাল পর্যন্ত  জিএসপি সুবিধা অব্যাহত রাখবে

                                                                        -- বাণিজ্যমন্ত্রী

ঢাকা, ১১ কার্তিক (২৭ অক্টোবর): 


বাণিজ্যমন্ত্রী টিপু মুনশি বলেছেন, বাংলাদেশ রপ্তানি বাণিজ্যে এগিয়ে যাচ্ছে। ইউরোপীয় ইউনিয়ন বাংলাদেশের সবচেয়ে বড় রপ্তানি বাজার। বাংলাদেশ ২০২৬ সালে এলডিসি গ্রাজুয়েশন করে উন্নয়নশীল দেশে পরিণত হবে। ইউরোপীয় ইউনিয়ন এভ্রিথিক্স বাট আর্মস স্কিম এর আওতায় বাংলাদেশের ৯৭ ভাগ রপ্তানি পণ্যের ওপর জিএসপি সুবিধা দিচ্ছে। গ্রাজুয়েশনের পরও তিনবছর অর্থাৎ ২০২৯ সাল পর্যন্ত ডিউটি ফ্রি বাণিজ্য সুবিধা অব্যাহত রাখতে সম্মত হয়েছে। এতে করে বাংলাদেশ উপকৃত হবে। 


মন্ত্রী বলেন, বাণিজ্য ক্ষেত্রে বিভিন্ন ধরনের চ্যালেঞ্জ মোকাবিলা করতে বাংলাদেশ ইউরোপীয় ইউনিয়নের সাথে বাণিজ্য আলোচনা অব্যাহত রেখেছে, যাতে বাংলাদেশ বাণিজ্য অব্যাহত রাখতে কোনো ধরনের সমস্যা না হয়। বাংলাদেশ বিশ্ববাণিজ্য সংস্থার সকল বিধি-বিধান মেনেই আন্তর্জাতিক বাণিজ্য অব্যাহত রেখেছে এবং সফলভাবে এগিয়ে যাচ্ছে। 



মন্ত্রী আজ বাংলাদেশ ট্রেড এন্ড ইনভেস্টমেন্ট সামিট-২০২১ এর “ইকোনমিক টাই অভ্‌ বাংলাদেশ এন্ড ইউরোপীয় নিউ রেগুলেটরি রিজুম” শীর্ষক ভার্চুয়াল ওয়েবিনারে প্রধান অতিথির বক্তৃতায় এসব কথা বলেন।



মন্ত্রী বলেন, বাংলাদেশ শ্রম আইন সংশোধন করে সময়োপযোগী করেছে, শ্রমিকদের অধিকার নিশ্চিত করেছে এবং কর্মবান্ধব পরিবেশে গ্রিন ফ্যাক্টরিতে শ্রমিকরা কাজ করছে। বিশ্ববাজারে বাংলাদেশের ভাবমূর্তি অনেক উজ্জ্বল হয়েছে। অনেক সময় বাংলাদেশের ভাবমূর্তি নষ্ট করার জন্য অসত্য তথ্য সরবরাহ ও অপপ্রচারের চেষ্টা করা হয়। আন্তর্জাতিক বাজারে দেশের প্রকৃত চিত্র তুলে ধরার প্রচেষ্টা অব্যাহত রেখেছে বাণিজ্য মন্ত্রণালয়। যাতে করে ইউরোপীয় ইউনিয়নে বাংলাদেশের রপ্তানি আরো বৃদ্ধি পায়।



অনুষ্ঠানে উদ্বোধনী বক্তব্য রাখেন ঢাকা চেম্বার অভ্‌ কমার্স এন্ড ইন্ডাস্ট্রির প্রেসিডেন্ট রেজওয়ান রহমান। বিষয়ের ওপর বক্তব্য রাখেন বেলজিয়ামে নিযুক্ত বাংলাদেশের রাষ্ট্রদূত মাহবুব হাসান সালেহ, বিজিএমইএ-এর সাবেক প্রেসিডেন্ট মোহাম্মদী গ্রুপের ব্যবস্থাপনা পরিচালক ড. রুবানা হক; গ্রামীণ ফোন লিমিটেডের প্রধান নির্বাহী কর্মকর্তা ইয়াসিন আজমান; স্ট্যান্ডার্ড চার্টার্ড, বাংলাদেশ এর প্রধান নির্বাহী কর্মকর্তা নাছের ইজাজ বিজয়;  ইউনিলিভার বাংলাদেশ লিমিটেডের প্রধান নির্বাহী কর্মকর্তা এবং ব্যবস্থাপনা পরিচালক জাভেদ আখতার এবং ইয়ন গ্রুপ অভ্‌ ইন্ডাস্ট্রিজ এর চেয়ারম্যান এবং ব্যবস্থাপনা পরিচালক মঈন ইউডি দৌলা।

প্রতিবেশগত সংকটাপন্ন এলাকা ব্যবস্থাপনা জাতীয় কমিটির সভা অনুষ্ঠিত
ঢাকা, ১১ কার্তিক (২৭ অক্টোবর) :


পরিবেশ, বন ও জলবায়ু পরিবর্তন মন্ত্রণালয়ের সচিব মোঃ মোস্তফা কামালের সভাপতিত্বে আজ  প্রতিবেশগত সংকটাপন্ন এলাকা ব্যবস্থাপনা জাতীয় কমিটির ১ম সভা মন্ত্রণালয়ের সভাকক্ষে অনুষ্ঠিত হয়েছে। সভায় জীববৈচিত্র্য সংরক্ষণ ও প্রতিবেশগত সংকটাপন্ন এলাকা ব্যবস্থাপনার বিষয়ে কয়েকটি গুরুত্বপূর্ণ সিদ্ধান্ত গ্রহণ করা হয়।

সভায় অন্যান্যের মধ্যে পরিবেশ অধিদপ্তরের মহাপরিচালক মোঃ আশরাফ উদ্দিন, জগন্নাথ বিশ্ববিদ্যালয়ের উপাচার্য ইমদাদুল হক, মন্ত্রণালয়ের অতিরিক্ত সচিব কেয়া খানসহ বিভিন্ন মন্ত্রণালয় ও সংস্থার ঊর্ধ্বতন কর্মকর্তাগণ উপস্থিত ছিলেন।

সভায় প্রতিবেশগত সংকটাপন্ন এলাকাসমূহের সীমানা সুনির্দিষ্টভাবে নির্ধারণপূর্বক এর মধ্যে অবস্থিত অনুমোদিত এবং অননুমোদিত স্থাপনাসমূহের তালিকা প্রস্তুতের জন্য পরিবেশ অধিদপ্তরকে দায়িত্ব দেওয়া হয়। এছাড়া এলাকাভিত্তিক প্রতিবেশগত সংকটাপন্ন এলাকা ব্যবস্থাপনা পরিকল্পনা প্রণয়ন এবং সংকটাপন্ন এলাকার মাঠ পর্যায়ের কমিটিকে সক্রিয় করার জন্য উদ্যোগ গ্রহণের সিদ্ধান্ত গৃহীত হয়।
#

পূর্বপ্রস্তুতি থাকলে যেকোনো দুর্যোগে ক্ষয় ক্ষতি কম হয়
                                                 -- ত্রাণ প্রতিমন্ত্রী
ঢাকা, ১১ কার্তিক (২৭ অক্টোবর) :


দুর্যোগ ব্যবস্থাপনা ও ত্রাণ প্রতিমন্ত্রী ডা.  মোঃ এনামুর রহমান বলেছেন, পূর্বপ্রস্তুতি থাকলে যেকোনো দুর্যোগ মোকাবিলা অনেকটাই সহজ এবং ক্ষয়ক্ষতি কম হয়। গত বছর শহীদ সোহরাওয়ার্দী হাসপাতালে অগ্নিকাণ্ড হলেও বড় ধরনের কোনো ক্ষয়ক্ষতি হয়নি। কারণ সেখানে অগ্নিকাণ্ডের এক মাস পূর্বে সচেতনতামূলক মহড়ার আয়োজন করা হয়েছিল। দেশের মানুষজনকে অগ্নিকাণ্ডসহ বিভিন্ন ধরনের দুর্যোগ মোকাবিলায় সচেতন করার লক্ষ্যে সারাদেশে এ ধরনের অনুষ্ঠানের (মহড়া) আয়োজন করা হচ্ছে ।

প্রতিমন্ত্রী আজ ঢাকায় কল্যাণপুর পোড়া বস্তিতে বাংলাদেশ ফায়ার সার্ভিস এন্ড সিভিল ডিফেন্স এবং ইউরোপিয়ান সিভিল প্রটেকশন এন্ড হিউম্যানিটারিয়ান অপারেশন পার্টনারস ইন ঢাকা আয়োজিত ভূমিকম্প ও অগ্নিকাণ্ড বিষয়ক সচেতনতামূলক মহড়ায় প্রধান অতিথির বক্তৃতায় এসব কথা বলেন।

প্রতিমন্ত্রী বলেন, প্রধানমন্ত্রী শেখ হাসিনার সরকার দুর্যোগ সহনীয় জাতি গঠনে কাজ করছে। জলবায়ু পরিবর্তনজনিত কারণ ছাড়াও ভৌগোলিক অবস্থানগত কারণে আমাদেরকে নানা ধরনের প্রাকৃতিক দুর্যোগ মোকাবিলা করতে হয়। প্রাকৃতিক দুর্যোগে মানুষের কোনো হাত নেই, কিন্তু আমরা যদি পূর্ব প্রস্তুতি গ্রহণ করতে পারি তাহলে এসব দুর্যোগ মোকাবিলা করে টিকে থাকা আমাদের জন্য অনেক সহজ হবে। আর শেখ হাসিনার সরকার সে কাজটাই করে যাচ্ছে ।

মন্ত্রণালয়ের সচিব মোঃ মোহসীন এ সময় উপস্থিত ছিলেন।
#

তথ্যবিবরণী                                                                                                   নম্বর : ৫১৪৫

দেশ ও জাতির বিরুদ্ধে ষড়যন্ত্র আজও অব্যাহত

                                   -- শ্রম প্রতিমন্ত্রী

ঢাকা, ১১ কার্তিক (২৭ অক্টোবর): 


শ্রম ও কর্মসংস্থান প্রতিমন্ত্রী বেগম মন্নুজান সুফিয়ান বলেছেন, দেশ ও জাতির বিরুদ্ধে ষড়যন্ত্র আজও অব্যাহত। সকল ষড়যন্ত্র প্রতিহত করে দেশকে এগিয়ে নিতে হবে।  


প্রতিমন্ত্রী  আজ রাজধানীর বিজয়নগরে শ্রম ভবনের সম্মেলনকক্ষে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন উপলক্ষ্যে ‘বঙ্গবন্ধু, মুক্তিযুদ্ধ ও বাংলাদেশ’ শীর্ষক এক সেমিনারে  প্রধান অতিথির বক্তৃতায় এ কথা  বলেন। 


প্রতিমন্ত্রী বলেন, জাতির পিতার যে আদর্শ, মানবিকতা তা আমাদের সকলের জীবনে প্রতিফলনের বিষয়। বঙ্গবন্ধুর আত্মত্যাগকে শ্রদ্ধা করে তাঁর আদর্শে আমাদের জীবন গড়তে হবে। আমাদের সন্তানদের জন্য জাতির পিতার স্বপ্নের সোনার দেশ গড়ে দিয়ে যেতে হবে। আজকের আমাদের সকলের শপথ হোক আমরা সকলে দেশকে মনে প্রাণে ভালোবাসবো। তবেই জাতির পিতার আত্মত্যাগ পূর্ণতা পাবে।


মন্ত্রণালয়ের সচিব মোঃ এহছানে এলাহীর সভাপতিত্বে সেমিনারে মুখ্য আলোচক হিসেবে মুল প্রবন্ধ উপস্থাপন করেন প্রখ্যাত কথা সাহিত্যিক এবং বাংলাদেশ লোক প্রশাসন ও প্রশিক্ষণ কেন্দ্র (বিপিএটিসি)-এর বঙ্গবন্ধু চেয়ার সেলিনা হোসেন। প্রবন্ধে তিনি বাঙালির জাতিসত্তা, বাঙালির ইতিহাস, বাংলা ভাষার ইতিহাস এবং জাতির স্বাধীনতা অর্জনে জাতির পিতার অবদান তুলে ধরেন।


শ্রম ও কর্মসংস্থান মন্ত্রণালয়ের অধীন কলকারখানা ও প্রতিষ্ঠান পরিদর্শন অধিদপ্তর এই সেমিনারের আয়োজন করে। সেমিনারে অন্যান্যের মধ্যে উপস্থিত ছিলেন কলকারখানা ও প্রতিষ্ঠান পরিদর্শন অধিদপ্তরের মহাপরিদর্শক মোঃ নাসির উদ্দিন আহমেদ, অতিরিক্ত মহাপরিদর্শক ড. গোলাম মোঃ ফারুক, প্রকল্প পরিচালক, যুগ্মমহাপরিদর্শক, উপমহাপরিদর্শক, সহকারী মহাপরিদর্শকগণসহ বিভিন্ন পর্যায়ের কর্মকর্তা ও কর্মচারীবৃন্দ।

#

আকতারুল/পাশা/রাহাত/রফিকুল/সেলিম/২০২১/১৭.৩০ ঘণ্টা     

কোভিড-১৯ সংক্রান্ত সর্বশেষ প্রতিবেদন 
 

ঢাকা, ১১ কার্তিক (২৭ অক্টোবর) :
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৯ হাজার ৯৫১ জনের নমুনা পরীক্ষা করে ৩০৬ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৬৮ হাজার ৫৬৩ জন।  
 


গত ২৪ ঘণ্টায় ৭ জন-সহ এ পর্যন্ত ২৭ হাজার ৮৪১ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৩২ হাজার ৪৬৮ জন।

 

#

নাসিমা/পাশা/রাহাত/রফিকুল/রেজাউল/২০২১/১৭২৮ ঘণ্টা

তথ্যবিবরণী                                                                                                              নম্বর : ৫১৪৩ 
প্রবাসী কল্যাণ মন্ত্রীর সাথে সংযুক্ত আরব আমিরাতের মানবসম্পদ ও এমিরাটাইজেশন মন্ত্রীর বৈঠক
ঢাকা, ১১ কার্তিক (২৭ অক্টোবর):

প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদের সাথে গতকাল সংযুক্ত আরব আমিরাতের দুবাইয়ের আল হাবতুর প্যালেসে সে দেশের মানবসম্পদ ও এমিরাটাইজেশন মন্ত্রী ড. আব্দুল রহমান আব্দুল মান্নান আল আওয়রের এক দ্বিপাক্ষিক বৈঠক অনুষ্ঠিত হয়েছে।

বৈঠকে প্রবাসী কল্যাণ মন্ত্রী দীর্ঘদিন বন্ধ থাকা আরব আমিরাতের শ্রমবাজারটি বাংলাদেশি কর্মীদের জন্য উন্মুক্ত করায় আমিরাত সরকারকে ধন্যবাদ জানান। তিনি দুবাইয়ের ধারাবাহিকতায় অন্যান্য প্রদেশে কর্মসংস্থান ভিসা চালুসহ সংযুক্ত আরব আমিরাতে বাংলাদেশের নাগরিকদের অধিকতর কর্মসংস্থানের সুযোগ দেয়ার আহ্বান জানান। এছাড়া সংযুক্ত আরব আমিরাতে কর্মরত বাংলাদেশি কর্মীদের বেতন কাঠামো নির্ধারণের অনুরোধ করেন। 

এর প্রেক্ষিতে সংযুক্ত আরব আমিরাতের মন্ত্রী পর্যায়ক্রমে সকল প্রদেশের কর্মসংস্থান ভিসা খোলার বিষয়টি বিবেচনা করা হবে বলে আশ্বস্ত করেছেন।

বৈঠকে মন্ত্রীর সাথে সংযুক্ত আরব আমিরাতে নিযুক্ত বাংলাদেশের রাষ্ট্রদূত মোঃ আবু জাফর, প্রবাসী কল্যাণ ও বৈদেশিক কর্মসংস্থান মন্ত্রণালয়ের অতিরিক্ত সচিব আব্দুল কাদের, উপসচিব ড. নাশিদ রিজওয়ানা মনির প্রমুখ উপস্থিত ছিলেন।
#

EU and Bangladesh hold fourth Diplomatic Consultations
Brussels, (27 October) : 

The European Union and Bangladesh met for their fourth Diplomatic Consultations in Brussels yesterday. The Consultations were held in a constructive and cordial atmosphere against the backdrop of the 50th anniversary of Bangladesh’s Independence and the birth centenary of Father of the  Nation Bangabandhu Sheikh Mujibur Rahman. 

Both sides welcomed that EU-Bangladesh relations have deepened over more than four decades and thus aimed at broadening the EU-Bangladesh engagement beyond the current priority areas of trade, migration, human rights, Rohingya humanitarian crisis and development cooperation. The EU and Bangladesh agreed to step up cooperation on climate action, digitalisation, connectivity and security, taking into account the EU strategy for cooperation in the Indo Pacific. In this regard, both sides discussed initiating a regular political dialogue for providing strategic guidance and intensifying foreign and security policy cooperation.


Covid response and post-Covid recovery were also discussed. Team Europe mobilized 334 million euro for Covid-19 response and recovery in Bangladesh aiming notably at safeguarding the livelihoods of workers in export-oriented industries. Bangladesh appreciated the EU’s support for the direct Covid-response in the form of medical and personal protective equipment, and the supply of vaccines through the global COVAX facility. Individual EU Member States donated an additional one million Covid-19 vaccine doses to Bangladesh. Bangladesh Highlighted its call for making the COVID vaccine a globally available public good and stressed the need for promoting vaccine production at affordable price for the benefit of low and lower-middle income countries.

The EU commended Bangladesh’s leadership of the Climate Vulnerable Forum (CVF) and of the V20 Climate Vulnerables Finance Summit. The discussion covered a range of topics and priorities in the field of climate change adaptation and mitigation, with the EU signaling, inter alia, interest to support renewable energy, notably regional hydropower generation and energy connectivity. Both sides underscored the  importance of updated Nationally Determined Contributions under the Paris Agreement and the need for mobilizing adequate funding for mitigation as well as adaptation. The EU invited Bangladesh to consider a Green Partnership with the EU, which both sides will discuss in detail at the climate dialogue in Dhaka in early 2022. Bangladesh commended the EU’s commitments towards climate action and the EU provided further information regarding its proposed Carbon Border Adjustment Mechanism.


The EU raised the issue of the Digital Security Act (DSA), expressing concerns that some of its provisions risk going beyond the stated purpose of fighting digital crime and also inquired about certain ongoing trials in this context. The EU also encouraged Bangladesh to implement the recommendations made during the last Universal Periodic Review. The Bangladesh side provided updates and shared its perspectives in this regard. 
The EU also commended Bangladesh for its continuing success as the by far largest beneficiary of the EU’s Everything But Arms (EBA) unilateral preferential trade scheme. In this context, the EU welcomed the finalisation and publication by Bangladesh of its National Action Plan on the Labour Sector and stressed the need for its comprehensive implementation as per the stipulated timelines. Bangladesh reiterated the need for ensuring fair prices, especially in view of the investments being made in safer and greener factories.

-2-


The EU reiterated its appreciation for the generous role and action of the people and Government of Bangladesh for continuing to temporarily host a million forcibly displaced Rohingyas from Myanmar for more than four years. The Bangladesh side thanked the EU for its political and humanitarian support in the aftermath of the crisis. Both sides stressed the need for voluntary, safe, dignified and sustainable return of Rohingyas to Myanmar and welcomed the signing of the Memorandum of Understanding between the Government of Bangladesh and the UNHCR relating to Bhasan Char. 

In the context of the ongoing implementation of the mechanism under Article 25a of the Visa Code, the EU welcomed the progress that Bangladesh has demonstrated in implementing the Standard Operating Procedures for the Identification and Return of Persons without an Authorization to Stay. The EU urged Bangladesh to continue its commitment and demonstrate further concrete results, including on clearing the backlog of cases, and meeting the commitments set out in the Standard Operating Procedures. Bangladesh proposed that the EU look at opportunities to widen legal pathways for migration by creating employment for skilled and semi-skilled workforce from Bangladesh.      


Cooperation under the Multiannual Indicative Programme (MIP) of the EU was discussed with a view to enhancing cooperation, particularly in the areas of strengthening health systems and green inclusive development.


The EU presented its new strategy for cooperation in the Indo-Pacific. Both sides discussed the political and security situation in the region, including in Myanmar and Afghanistan, maritime security, as well as counter-terrorism and cooperation within the UN fora.


Both sides agreed to work on this common agenda with a view to reaching concrete progress and deliverables, which will be reviewed in the course of the next consultations, to be held in Dhaka in 2023.


The EU delegation was led by the European External Action Service Managing Director for Asia and the Pacific Gunnar Wiegand, and the Bangladesh delegation was led by Foreign Secretary (Senior Secretary) Masud Bin Momen.
#
Parikshit/Shamminaz/Zashim/Masum/2021/10 hour 
 
তথ্যবিবরণী                                                                                            নম্বর : ৫১৪১ 
সংসদের ১৫তম অধিবেশন শুরু ১৪ নভেম্বর

ঢাকা, ১১ কার্তিক (২৭ অক্টোবর): 

আগামী ১৪ নভেম্বর বিকাল চারটায় শুরু হবে একাদশ জাতীয় সংসদের ১৫তম অধিবেশন। 

রাষ্ট্রপতি মোঃ আবদুল হামিদ সংবিধানের ৭২ অনুচ্ছেদের (১) দফায় প্রদত্ত ক্ষমতাবলে এ অধিবেশন আহ্বান করেছেন।

#

ভবিষ্যত প্রজন্মের জন্য প্রধানমন্ত্রীর শ্রেষ্ঠ উপহার ডেল্টা প্ল্যান-২১০০

                                                     - পানিসম্পদ প্রতিমন্ত্রী

ঢাকা, ১১ কার্তিক (২৭ অক্টোবর): 


ভবিষ্যৎ প্রজন্মের জন্য প্রধানমন্ত্রী শেখ হাসিনার শ্রেষ্ঠ উপহার ডেল্টা প্ল্যান-২১০০। জাতির পিতা বঙ্গবন্ধু শেখ মুজিবুর রহমান বন্যা নিয়ন্ত্রণ, সেচ সুবিধার উন্নয়নে স্বাধীনতাপূর্ব থেকেই ছিলেন প্রতিশ্রুতিবদ্ধ। বঙ্গবন্ধুর স্বপ্নের সোনার বাংলা বিনির্মাণে প্রধানমন্ত্রী দেশের পানি ব্যবস্থাপনায় রাখছেন অনন্য সাধারণ অবদান। ডেল্টা প্ল্যান বাস্তবায়নেই হবে জাতির সমৃদ্ধ ও নিরাপদ ভবিষ্যৎ। 


আজ রাজধানীর পানিভবনের হলরুমে বাংলাদেশ পানি উন্নয়ন বোর্ডের বঙ্গবন্ধু প্রকৌশলী পরিষদ আয়োজিত “বাংলাদেশ ব-দ্বীপ পরিকল্পনা-২১০০ বাস্তবায়নে বাপাউবো'র চ্যালেঞ্জ ও উত্তরণ” শীর্ষক কর্মশালায় প্রধান অতিথির বক্তব্যে পানিসম্পদ প্রতিমন্ত্রী কর্নেল (অব.) জাহিদ ফারুক এসব কথা বলেন। 


বাংলাদেশ পানি উন্নয়ন বোর্ডের ভূমিকা উল্লেখ করে প্রতিমন্ত্রী আরো বলেন, দেশের প্রথম শতবর্ষী পরিকল্পনা বাস্তবায়নে পানি উন্নয়ন বোর্ডের অগ্রণী ভূমিকা রাখা গৌরবের বিষয়। প্রধানমন্ত্রীর অভীষ্ট লক্ষ্য অর্জনে আমাদের আরো যোগ্য হতে হবে। ডেল্টা প্ল্যানের নির্দিষ্ট ৬টি অভীষ্টের সবগুলো পানিসম্পদ মন্ত্রণালয় সংশ্লিষ্ট। ইতোমধ্যেই পানি উন্নয়ন বোর্ডে ডেল্টা ইউনিট প্রতিষ্ঠা হয়েছে বলেও জানান তিনি। 


অনুষ্ঠানে বিশেষ অতিথি হিসেবে উপস্থিত ছিলেন বাংলাদেশ আওয়ামী লীগের বিজ্ঞান ও প্রযুক্তি বিষয়ক সম্পাদক প্রকৌশলী আবদুস সবুর, বঙ্গবন্ধু প্রকৌশলী পরিষদের সভাপতি অধ্যাপক ড. প্রকৌশলী মোঃ হাবিবুর রহমান, পানি উন্নয়ন বোর্ডের মহাপরিচালক ফজলুর রশিদ, বঙ্গবন্ধু প্রকৌশলী পরিষদের সাধারণ সম্পাদক বীর মুক্তিযোদ্ধা প্রকৌশলী মোঃ নুরুজ্জামান।   


অনুষ্ঠানে ডেল্টাপ্ল্যান বাস্তবায়ন সংশ্লিষ্ট নানাদিক নিয়ে মূল প্রবন্ধ উপস্থাপনা করেন পাউবো’র অতিরিক্ত মহাপরিচালক ড. মিজানুর রহমান এবং ‘সাপোর্ট টু ইমপ্লিমেন্ট অব বাংলাদেশ ডেল্টা প্ল্যান-২১০০’ এর ডেপুটি টিম লিডার প্রকৌশলী গিয়াস উদ্দীন আহম্মদ চৌধুরী। 

#

ঐক্যবদ্ধ হয়ে ধর্মান্ধদের প্রতিহত করার আহ্বান স্থানীয় সরকার মন্ত্রীর

ঢাকা, ১১ কার্তিক (২৭ অক্টোবর): 


স্থানীয় সরকার, পল্লী উন্নয়ন ও সমবায় মন্ত্রী মোঃ তাজুল ইসলাম বলেছেন, একটি গোষ্ঠী ধর্মকে অপব্যবহার করে দেশে অরাজকতা সৃষ্টির মাধ্যমে উন্নয়নের ধারা ব্যাহত করার চেষ্টা করছে। এরা ধর্মকে পুঁজি করে রাজনীতি করতে চায়। তাই হিন্দু-মুসলিম, বৌদ্ধ-খ্রিস্টান সবাইকে ঐক্যবদ্ধ হয়ে এসব ধর্মান্ধদের প্রতিহত করার আহ্বান জানান তিনি।

 


মন্ত্রী আজ রাজধানীর স্পেক্ট্রা কনভেনশন সেন্টারে নেদারল্যান্ডসের DeltaCAP and IHE Delft আয়োজিত ‘ডেল্টা প্লান-২০২১ বাস্তবায়ন ও জলবায়ু সহিষ্ণু নগর উন্নয়নে স্থানীয় সরকার প্রতিষ্ঠানসমূহকে সম্পৃক্তকরণ’ শীর্ষক কর্মশালায় একথা বলেন।

 


 মন্ত্রী বলেন, বন্যা, নদী ভাঙন, নদী ব্যবস্থাপনা, নগর ও গ্রামে পানি সরবরাহ, বর্জ্য ব্যবস্থাপনা এবং বন্যা নিয়ন্ত্রণ ও নিষ্কাশন ব্যবস্থাপনার দীর্ঘমেয়াদী কৌশল হচ্ছে ডেল্টা প্ল্যান তথা ‘ব-দ্বীপ পরিকল্পনা-২১০০। নেদারল্যান্ডসের আদলে গ্রহণ করা শতবর্ষী ডেল্টা প্ল্যানকে দেশের ভবিষ্যৎ উন্নয়নের চাবিকাঠি হিসেবে উল্লেখ করে তিনি জানান এই প্ল্যান বাস্তবায়নে যেসব চ্যালেঞ্জ রয়েছে সেগুলোকে চিহ্নিত করে পরিকল্পনা অনুযায়ী কাজ করছে সরকার। 

 


টেকসই উন্নয়নের কোনো বিকল্প নেই উল্লেখ করে মন্ত্রী আরো বলেন, নগর এবং গ্রাম দুটোকেই সমান বিবেচনায় নিয়ে ভবিষ্যৎ পরিকল্পনা নির্ধারণ করা হচ্ছে। মিলেনিয়াম ডেভেলপমেন্ট গোল-এমডিজি সফলভাবে বাস্তবায়ন করার পর এসডিজি-২০৩০ এবং জাতীয় লক্ষ্যমাত্রা-২০৪১ এর রোডম্যাপ অনুযায়ী লক্ষ্য পূরণে এগিয়ে যাচ্ছে দেশ। তিনি বলেন, শর্টটার্ম অথবা লংটার্ম যে প্রকল্পই নেয়া হোক না কেন সেগুলো অবশ্যই টেকসই ও প্রডাক্টিভ হতে হবে এবং টাইমলাইন অনুযায়ী শেষ করতে হবে।

 

#

প্রবীণ আইনজীবী আব্দুল বাসেত মজুমদারের মৃত্যুতে মন্ত্রিপরিষদের সদস্যবৃন্দের শোক 

ঢাকা, ১১ কার্তিক (২৭ অক্টোবর): 


প্রবীণ আইনজীবী আব্দুল বাসেত মজুমদারের মৃত্যুতে মন্ত্রী ও প্রতিমন্ত্রীবর্গ গভীর শোক ও দুঃখ প্রকাশ করেছেন।

পৃথক পৃথক শোকবার্তায় তাঁরা মরহুমের বিদেহী আত্মার মাগফেরাত কামনা করেন এবং শোকসন্তপ্ত পরিবারের সদস্যদের প্রতি গভীর সমবেদনা জ্ঞাপন করেন। 


প্রবীণ আইনজীবী আব্দুল বাসেত মজুমদারের মৃত্যুতে গভীর শোক ও দুঃখ প্রকাশ করেছেন সড়ক পরিবহন ও সেতুমন্ত্রী ওবায়দুল কাদের; পরিকল্পনামন্ত্রী এম এ মান্নান; বস্ত্র ও পাট মন্ত্রী গোলাম দস্তগীর গাজী; খাদ্যমন্ত্রী সাধন চন্দ্র মজুমদার; বাণিজ্যমন্ত্রী টিপু মুনশি; মৎস্য ও প্রাণিসম্পদ মন্ত্রী শ. ম. রেজাউল করিম; পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন; ভূমিমন্ত্রী সাইফুজ্জামান চৌধুরী; রেলপথ মন্ত্রী মোঃ নূরুল ইসলাম সুজন; বিজ্ঞান ও প্রযুক্তি মন্ত্রী স্থপতি ইয়াফেস ওসমান; শ্রম ও কর্মসংস্থান প্রতিমন্ত্রী  বেগম মন্নুজান সুফিয়ান; নৌ-পরিবহন প্রতিমন্ত্রী  খালিদ মাহ্‌মুদ চৌধুরী; প্রাথমিক ও গণশিক্ষা প্রতিমন্ত্রী  মোঃ জাকির হোসেন; তথ্য ও যোগাযোগ প্রযুক্তি প্রতিমন্ত্রী  জুনা‌ইদ আহ্‌মেদ পলক; গৃহায়ন ও গণপূর্ত মন্ত্রী শরীফ আহমেদ; পরিকল্পনা প্রতিমন্ত্রী ড. শামসুল আলম; পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক আবুল হাসানাত আবদুল্লাহ। 

#

৫০ মিলিয়ন ডলারের ফসল বাণিজ্যিকীকরণ প্রকল্প চূড়ান্ত পর্যায়ে 
                                                             - কৃষিমন্ত্রী
ঢাকা, ১১ কার্তিক (২৭ অক্টোবর): 

কৃষিখাতে এশীয় উন্নয়ন ব্যাংকের (এডিবি) অর্থায়নে ৫০ মিলিয়ন ডলারের ‘ফসল বাণিজ্যিকীকরণ ও উৎপাদনশীলতা উন্নয়ন’ প্রকল্প চূড়ান্ত পর্যায়ে রয়েছে বলে জানিয়েছেন কৃষিমন্ত্রী ড. মো: আব্দুর রাজ্জাক। আজ সচিবালয়ে ঢাকায় নিযুক্ত এশীয় উন্নয়ন ব্যাংকের (এডিবি) কান্ট্রি ডিরেক্টর এডিমন জিন্টিং এর সাথে বৈঠকে কৃষিমন্ত্রী এ কথা জানান।
বৈঠকে বাংলাদেশের কৃষি উৎপাদনের সাফল্য তুলে ধরে কৃষিমন্ত্রী বলেন, বাংলাদেশ দানাদার খাদ্যে স্বয়ংসম্পূর্ণ। আমাদের অনেক উদ্বৃত্ত ফসল রয়েছে। এগুলোকে আমরা আন্তর্জাতিক বাজারে নিয়ে যেতে চাই, রপ্তানি করতে চাই। কিন্তু, রপ্তানি ও প্রক্রিয়াজাতকরণে বাংলাদেশ পিছিয়ে আছে। দেশের আম,আনারস, কলা, টমেটো, আলু ও শাকসবজি প্রভৃতি রপ্তানি এবং প্রক্রিয়াজাতকরণের সম্ভাবনা অনেক। এক্ষেত্রে এডিবির সহযোগিতা প্রয়োজন। এসময ঢাকার পূর্বাচলের দুই একর জমিতে আধুনিক প্যাকিং হাউজ নির্মাণ ও আধুনিক টেস্টিং ল্যাব স্থাপনে এডিবির আর্থিক ও প্রযুক্তিগত সহযোগিতা কামনা করেন মন্ত্রী।
এডিবির কান্ট্রি ডিরেক্টর এডিমন জিন্টিং কৃষিখাতে বাংলাদেশকে সহযোগিতার আশ্বাস প্রদান করেন। বাংলাদেশের উপকূলীয় এলাকা, পার্বত্য চট্টগ্রাম, হাওড়াঞ্চলসহ প্রতিকূল পরিবেশে কৃষির উন্নয়ন, কৃষিপণ্যের রপ্তানি, সেচদক্ষতা বৃদ্ধি এবং গবেষণা খাতকে শক্তিশালী করতে এডিবি সহযোগিতা প্রদান করবে বলে তিনি এসময় জানান ।
সাক্ষাতকালে কৃষি মন্ত্রণালয় এবং এডিবি’র ঊর্ধতন কর্মকর্তাগণ উপস্থিত ছিলেন।
এডিবির ৫০ মিলিয়ন ডলারের অর্থায়নে ‘ফসল বাণিজ্যিকীকরণ ও উৎপাদনশীলতা উন্নয়ন’ শীর্ষক প্রকল্পের প্রস্তাবিত সময়কাল ২০২৩-২০২৮। এর আগে কৃষি মন্ত্রণালয়ের অধীনে এডিবি’র অর্থায়নে ‘শস্য বহুমুখীকরণ’ শিরোনামে ২০০১-২০০৯ ও ২০১০-২০১৭ মেয়াদে দুটি প্রকল্প বাস্তবায়িত হয়েছে।
#
কামরুল/পরীক্ষিৎ/শাম্মী/কুতুব/২০২১/১৪০০ ঘণ্টা    

প্রবীণ আইনজীবী আব্দুল বাসেত মজুমদারের মৃত্যুতে স্পিকারের শোক
ঢাকা, ১১ কার্তিক (২৭ অক্টোবর):

জাতীয় সংসদের স্পিকার ড. শিরীন শারমিন চৌধুরী বাংলাদেশ আওয়ামী লীগের উপদেষ্টামন্ডলীর সদস্য ও সুপ্রিম কোর্ট আইনজীবী সমিতির সাবেক সভাপতি প্রবীণ আইনজীবী আব্দুল বাসেত মজুমদারের মৃত্যুতে গভীর শোক ও দুঃখ প্রকাশ করেছেন।


আজ এক শোকবার্তায়, স্পিকার মরহুমের রুহের মাগফেরাত কামনা এবং শোক-সন্তপ্ত পরিবার-পরিজন ও শুভানুধ্যায়ীদের প্রতি গভীর সমবেদনা জ্ঞাপন করেন। 

উল্লেখ্য, আজ সকালে রাজধানীর ইউনাইটেড হাসপাতালে লাইফ সাপোর্টে থাকা অবস্থায় আব্দুল বাসেত মজুমদার মৃত্যুবরণ করেন (ইন্না লিল্লাহি ওয়া ইন্না ইলাইহি রাজিউন)।


আব্দুল বাসেত মজুমদার বাংলাদেশ বার কাউন্সিলের ভাইস চেয়ারম্যান, সুপ্রিম কোর্ট আইনজীবী সমিতির সভাপতি এবং সম্পাদক হিসেবে দায়িত্ব পালন করেছেন।

 Webinar in Washington DC
‘Bangladesh: A Development Success Story’ 
Washington, D.C, (27 October) :

Center for Strategic and International Studies (CSIS), a leading think tank based in Washington DC, hosted an event titled ‘Bangladesh: A Development Success Story’ on 25 October. CSIS invited Ambassador of Bangladesh to the USA M. Shahidul Islam to deliver the keynote speech on the develoment theme of the event. 

Senior Vice President of CSIS Daniel F. Runde, former U.S. Ambassador to Bangladesh Dan Mozena, former Foreign Secretary Farooq Sobhan, former President of Bangladesh Garment Manufacturers and Exporters Association (BGMEA) Rubana Huq and Managing Director of BRAC Enterprises Tamara Hasan Abed took part as panel discussants at the event.  
 

Ambassador M Shahidul Islam in his speech highlighted the most remarkable economic and social transformation taken place during the last one decade under the prudent leadership of Prime Minister Sheikh Hasina. He added that Bangladesh has successfully translated economic growth into social progress and the country has notably advanced its human and social development indicators including health, education, and demographic outcomes. He appreciated the role of the USA for being a consistent development partner in the development journey of Bangladesh.

Former US Ambassador to Bangladesh Dan Mozena shared his firsthand experience of working with the dynamic people who are the driving force of the economy. He observed that the people-driven success was led by the government of Bangladesh and supported by partners like the US. 

The panel members agreed that Bangladesh has been inordinately successful in facilitating economic and social progress, especially when compared to other South Asian nations and highlighted the sound government policies, increased rates of literacy, increased involvement of women in the workforce and the growth of the garment district as contributors to this progress. Vice President of CSIS Dan Runde expressed hope that he would continue to work with the Embassy in disseminating the positive stories of Bangladesh as many countries can learn from this example. A big number of participants joined the webinar and discussed various development aspects of Bangladesh.
#

আব্দুল বাসেত মজুমদারের মৃত্যুতে আইনমন্ত্রীর শোক



ঢাকা, ১১ কার্তিক (২৭ অক্টোবর):


আওয়ামী লীগের উপদেষ্টামণ্ডলীর সদস্য ও সুপ্রিম কোর্টের সিনিয়র আইনজীবী আব্দুল বাসেত মজুমদারের  মৃত্যুতে গভীর শোক ও দুঃখ প্রকাশ করেছেন আইন, বিচার ও সংসদ বিষয়ক মন্ত্রী আনিসুল হক। 


আজ এক শোক বার্তায় মন্ত্রী  বলেন, মরহুম  আবদুল বাসেত মজুমদার ছিলেন একজন সৎ, নির্ভীক ও অভিজ্ঞ আইনজীবী। তিনি দরিদ্র ও অসহায় মানুষের আইনগত অধিকার প্রতিষ্ঠায় সবসময় সোচ্চার থেকেছেন এবং আদালতে গরীব-অসহায় মানুষের পাশে দাঁড়িয়েছেন। এজন্য তিনি 'গরীবের আইনজীবী' নামে খ্যাত।  আইনের শাসন ও মানুষের ন্যায়বিচার প্রতিষ্ঠায় তাঁর অবদান ভুলবার নয়। তাঁর মৃত্যুতে বাংলাদেশের আইন অঙ্গনে এক বিশাল শূন্যতা তৈরি হলো।


মন্ত্রী আজ এক শোকবার্তায় মরহুমের বিদেহী আত্মার মাগফেরাত কামনা করেন  এবং তাঁর  শোকসন্তপ্ত পরিবারের প্রতি গভীর সমবেদনা জানান।

